
332. Guta Saga. Kap. 2–4.





So gingu Gutar sielfs-wiliandi undir Swia kunung, þy at
þair mattin frir ok frelsir sykia Swiariki i hwerium staþ, utan
tull ok allar utgiptir.  So aigu ok Swiar sykia Gutland firir
utan kornband ellar annur forbuþ.  Hegnan ok hielp skuldi
kunungr Gutum at waita, en þair wiþr þorftin ok kallaþin.
Sendimenn al ok kunungr ok ierl samulaiþ a ([1]Gutna al-þing senda,
ok lata þar taka skatt sinn.  Þair sendibuþar aigu friþ lysa
Gutum alla steþi til [at] sykia yfir haf, sum Uppsala kunungi
til-hoyrir; ok so þair, sum þann wegin aigu hinget sykia.


3 Kap.

Eptir þet siþan qwam helgi Olafr kunungr flyandi af
Norwegi miþ skipum ok legþis i hamn þa, sum kallar Akrgarn; þar la
helgi Olafr lengi.  Þa for Ormika af Hainhaim ok flairi rikir menn
til hans miþ giefum sinum.  Þann Ormika gaf hanum tolf weþru
miþ andrum klenatum.  Þa gaf helgi Olafr kunungr hanum atr
agin twa bulla ok aina braiþyxi.  Þa tok Ormika wiþr
kristindomi eptir helga Olafs kennidomi, ok gierþi sir byna-hus i sama
steþ, sum nu standr Akrgarna kirkia.  Þeþan for helgi Olafr
til Jerslafs i Hulmgarþi.


4 Kap.

Þaut Gutar haiþnir waru, þau silgdu[2] þair miþ
kaupmanna-skap innan all land, baþi kristin ok haiþin. Þa sagu
kaupmenn kristna siþi i kristnum landum; þa litu sumir sik þar
kristna, ok fyrþu til Gutlands presti.  Botair af Akubekk hit
þann, sum fyrsti kirkiu gerþi i þann, staþ, sum nu haitir
Kulasteþar; þy wildi ai land þula, utan brenndu hana; þy kallar
þar enn Kulasteþar.  Þa eptir þann tima war blotan i Wi; þar
gierþi kirkiu aþra.  Þa samu kirkiu wildi land ok brenna; þa
for hann sielfr upp a kirkiu þa, ok segþi:  Wilin ir brenna, þa
skulin ir brenna mik miþ kirkiu þissi.  Hann war rikr sielfr, ok
rikasta manns dotur hafþi hann, sum hit Likkair snielli, boandi
þar, sum kallar Stainkirkiu.  Hann reþ mest um þann tima,
hann halp Botairi, magi sinum, ok segþi so:  Herþin ai brenna
mann ella kirkiu hans, þy et han standr i wi, firi niþan klintu.
Miþ þy fikk þaun kirkia standa obrennd.  Han war sett þar miþ
aldra helguna namni, innan þann staþ, sum nu kallar Petrs
kirkiu.  Han war fyrsti kirkiu i Gutlandi, sum standa fikk.
Siþan um neqwan tima eptir lit swer hans Likkair snielli sik


	↑ A. gutnal þing, Schlyt. (s. 260) Guta al þing.

	↑ För sigldu.

